
Frá Félagi viðurkenndra bókara 

Til Félagsmanna 

Kæru félagsmenn, 

Eins og ykkur ætti að vera kunnugt hefur stjórn FVB unnið að því síðan á haustdögum að finna lausn 
vegna þeirra reglna sem við föllum undir varðandi lög nr. 140/2018 um aðgerðir gegn peningaþvætti og 
fjármögnun hryðjuverka, m.a. með skoðanakönnun sem fram fór á Facebook síðu okkar og með pósti til 
allra félaga í haust. 

Samkvæmt reglugerð nr. 545/2019 um áhættumat vegna peningaþvættis og fjármögnunar hryðjuverka 
(hjálögð til glöggvunar í þessum pósti) hvílir sú skylda á tilkynningarskyldum aðilum, skv. 2. gr., L 
140/2018, að gera skriflegt heildstætt áhættumat á rekstri sínum og viðskiptum. (Lög með áherslum 
hjálögð til glöggvunar í þessum pósti). 

Hvað er áhættumat og hvað er áreiðanleikakönnun, hér á eftir verður reynt að gera þessu tvennu skil 
með einföldum hætti. 

Hvað er áhættumat/áhættuflokkun: 

Samkvæmt lærdómsskýrslu útgefinni af Seðlabanka Íslands í apríl 2022 sem ber heitið „Framkvæmd 
áhættumats vegna peningaþvættis og fjármögnunar hryðjuverka er áhættumati/áhættuflokkun lýst á 
eftirfarandi hátt: 

 „Skrifleg greining þar sem farið er yfir alla mögulega áhættuþætti í starfsemi 
tilkynningarskylds aðila til þess að greina hvar helstu ógnir og veikleikar vegna 
peningaþvættis og fjármögnunar hryðjuverka eru til staðar og meta hvar hætta 
er á að starfsemin verði misnotuð.“  

Fjármálaeftirlitið greinir síðan þrjá meginþætti sem felast í hugtakinu áhættumat í skilningi laganna og 
þeirra reglugerða sem settar eru með stoð í þeim. 

1. Hugtakið vísar til áhættumats í starfsemi tilkynningarskylda aðilans (e. business-wide 
risk assessment). 

2. Hugtakið vísar til áhættumats á samningssamböndum og einstökum viðskiptum sem 
felur í sér áhættuflokkun viðskiptamanna eða áhættuflokkun samningssambanda og 
einstakra viðskipta (e. individual risk assessments). 

3. Hugtakið vísar í einhverjum tilvikum bæði til áhættumats á starfsemdi og áhættumats á 
samningssamböndum og viðskiptum. 

Áhættuflokkun samkvæmt skýrslunni í skilningi laganna og með stoð í þeim reglugerðum sem þau styðja 
er að mati fjármálaeftirlitsins notað til að lýsa tvenns kona áhættuflokkun. 

1. Áhættuflokkun áhættuþátta í áhættumati á starfsemi. 
2. Áhættuflokkun samningssambanda og einstakra viðskipta á grundvelli áhættumats á 

samningssamböndum og viðskiptum. 

Allt mjög skýrt eða þannig! Hér er enn og aftur farið í að semja skýrslu, skýrslunnar vegna og maður þarf 
að kafa ansi djúpt til að vita nákvæmlega hvað maður á að gera til þess að uppfylla kröfur laganna. Enda 
má gera því skóna að þessi skýrsla sé frekar gerð til að leiðbeina stórum fyrirtækjum og þar þá helst 



þeim sem sýsla með töluverðar fjárhæðir í milliríkjaviðskiptum þar sem hættan á peningaþvætti og 
fjármögnun hryðjuverka er hvað stærst, en ekki gagnvart aðilum eins og okkur sem erum að vinna í 
flestum tilfellum með smáa og fáa viðskiptavini sem ekki eru að sýsla með himinháar fjárhæðir dags 
daglega. 

Það firrir okkur ekki þeirri skyldu að við þurfum að fara í slíkt mat á eigin rekstri og viðskiptavinum okkar 
í heild á tveggja ára fresti til að uppfylla kröfur laganna. Við þurfum því að gera áhættumat á rekstri 
okkar og okkar viðskiptavinum og gera áreiðanleikakönnun á hverjum viðskiptavini fyrir sig. 

Það er til mjög einfalt skema sem við getum notað til þess að gera áhættumat á rekstrinum.  Þetta 
skema er nýtt í mjög mörgum tilfellum við hvers kyns greiningar og heitir SVÓT (e. SWOT). Skemað 
hjálpar okkur að greina innri og ytri þætti sem fela í sér, Styrkleika, Veikleika, Ógnanir og Tækifæri. 
Síðustu tvær skilgreiningarnar varpast þegar við setjum þetta yfir á ensku (e. Strengths, Weaknesses, 
Opportunities, Threats). Skemað er ekki þunglamalegt en hjálpar okkur við áhættugeininguna því við 
getum aðlagað það að þeirri greiningu sem við gerum hverju sinni. Til dæmis notuðum við SVÓT þegar 
við vorum að skoða sameiningu FVB og FBO í fyrra og þá var útgangspunktur hvers þáttar þessi: 

STYRKLEIKAR VEIKLEIKAR 

Lýsa því hvar við skörum fram út og hvað 
greinir okkur frá samkeppnisaðilum 

Draga úr eiginleikum okkar til að skara fram úr og 
vísa til þess hvar við þurfum að bæta okkur til að 
viðhalda samkeppnisforskoti 

ÓGNANIR TÆKIFÆRI 
Vísa til þátta sem geta mögulega dregið úr 
möguleikum okkar til að viðhalda því forskoti 
sem við höfum nú þegar 

Vísa til jákvæðra utanaðkomandi þátta sem veita 
okkur samkeppnisforskot 

Í tilfelli áhættugreiningar reksturs okkar væri mögulega hægt að horfa á það á þennan veg: 

STYRKLEIKAR VEIKLEIKAR 
Lýsa því hverjir eru viðskiptavinir okkar og með 
hvaða hætti við önnumst verkefnin fyrir þá. 
T.d., hvaða kerfi við erum að nota til þess að 
bóka. Hvernig skilgreinum við viðskiptavini 
okkar og hvaða tól/tæki erum við að nota til 
þess að skilgreina þá m.t.t., áhættunnar. 

Hversu örugg eru þau tól og tæki sem við erum að 
nota í okkar rekstri? Hvað getum við gert til þess að 
fyrirbyggja áhættuna? Erum við að treysta 
viðskiptavininum um of og setjum okkur þá í hættu 
gagnvart yfirvöldum? Gerum við nóg til þess að 
vernda rekstur okkar og orðspor? 

ÓGNANIR TÆKIFÆRI 
Leggjum við of mikið traust á viðskiptavininn? 
Erum við hrædd um að ef við gerum 
áhættumat á viðskiptavini að hann leiti annað? 
Erum við sofandi af því að við erum með lítinn 
rekstur og það skiptir ekki máli að okkar mati 
að greina viðskiptavininn? Teljum við okkur 
standa utan við regluverkið og þurfum því ekki 
að gera áhættumat og greiningar? 

Hvað mun áhættumat og greining skila okkur til 
skamms-/langs tíma í okkar rekstri? Hvernig viljum 
við að hið opinbera líti okkar rekstur m.t.t., 
áhættugeiningar? Skilar áhættugreining okkur betri 
viðskiptavinum? Hvaða tól og tæki nýtast okkur 
best við greiningarnar?  



Það er mikilvægt að gera sér grein fyrir því að þeir þættir sem settir eru hér að framan eru auðvitað 
huglægir og gætu verið óþarfir í ykkar greiningu en þeir gefa innsýn í hvað við þurfum helst að horfa til 
þegar við gerum slíkt áhættumat fyrir okkar rekstur hvert og eitt. 

Hins vegar er það alveg skýrt í lögunum að okkur ber að móta okkur stefnu vegna varna gegn 
peningaþvætti og fjármögnun hryðjuverka. Stefnan þarf að leggja línurnar í stórum dráttum varðandi 
afstöðu okkar sem rekstraraðila og tilkynningarskyldra aðila hvar okkar hugur stendur þegar kemur að 
áhættusækni og hvaða starfsemi og háttsemi viðskiptamanna sé utan okkar áhættuvilja. Áhættunni er 
hægt að skipta í fjögur þrep.  

Áhættuflokkur 1 Áhættuflokkur 2 

Lítil áhætta Miðlungs áhætta 

Áhættuflokkur 3 Áhættuflokkur 4 

Veruleg áhætta Mikil áhætta 

Þessu til glöggvunar vísum við til þeirra gagna fylgja með í þessum pósti m.t.t., helstu atriða sem snúa að 
okkar þætti, það er hins vegar alltaf góð regla að lesa þau í heild til að fá góða yfirsýn. 

Það er félaginu okkar mikilvægt að standa vörð um alla félaga og að þeir geti treyst því að við séum á 
tánum þegar kemur að því að greina hvar við stöndum gagnvart hinu opinbera og þeim reglum og 
skyldum sem á okkur eru settar sem viðurkenndra bókara. 

Að því sögðu hefur stjórn FVB verið í mikilli vinnu með Taktikal, Borgartúni 25, en þeir eru sérfræðingar í 
rafrænum traustþjónustum. Þeir hafa sérsniðið lausn að okkar þörfum sem lítur að því að sú lausn sem 
við bjóðum ykkur í gegnum félagið sé sem hagkvæmust og sé ekki peningalega íþyngjandi fyrir aðila með 
lítinn rekstur. Þjónustan sem um ræðir snýr að áreiðnaleikakönnun þeirri sem snýr að viðskiptavinum 
okkar hvers um sig, hún firrir ykkur því ekki þeirri skyldu sem farið var í hér að ofan sem snýr að 
áhættugreiningu rekstrarins sjálfs.   

Áreiðanleikakönnunin er rafræn og því þurfið þið ekki að krefja viðskiptavini ykkar um afrit af skilríkjum 
o.s.frv., til þess að uppfylla kröfur hins opinbera því viðskiptavinir nýta rafræn skilríki til þess að fylla út 
og staðfesta könnunina. Með því að gerast áskrifendur að þessari þjónustu hjá FVB verður ykkur 
úthlutað tvenns konar eyðublöðum annars vegar sem taka á lögaðilum og hins vegar á einstaklingum. 
Áskrifendur fá í upphafi kennslu í hvernig eigi að bera sig að við uppsetningu, útfyllingu og sendingu 
gagna og verður innheimt einkvæmt gjald fyrir þá þjónustu. Síðan verður innheimt mánaðarlegt gjald 
skv., verðskrá sjá hér að neðan að viðbættum kostnaði fyrir hverja uppflettingu og könnun á 
stjórnmálalegu sambandi innan mánaðar. Framkvæma þarf könnun á viðskiptavini við upphaf 
starfssambands og síðan á tveggja ára fresti. Þið þurfið því að framkvæma þetta fyrir ykkar núverandi 
viðskiptavini strax og síðan á tveggja ára fresti komi þeir ómerktir til baka úr könnuninni. Það er 
mikilvægt að huga að þessum þáttum í rekstrinum sama hversu lítill maður telur hann vera því yfirvöld 
horfa ekki með þeim gleraugum á málið. Þar er einungis hugað að því að reksturinn sé skilgreindur hjá 
þeim sem áhætturekstur vegna eðlis hans og þarf því að uppfylla skyldur laganna óháð stærð. 

  



Vinsamlegast athugið að þessar tölur eru trúnaðarmál og þeim má ekki deila utan FVB. 

                   
Verðskrá til félaga FVB             Árgjald 
FVB rukkar hvern félaga uppsetningargjald 5.000 kr Eingreiðsla     
FVB mun rukka hvern félaga sem kemur inn um  1.868 kr pr. mán í áskriftargjald FK 22.410 kr 
Hver félagi greiðir fyrir sínar uppflettingar 352 kr pr. Undirskrift  BK   
          224 kr pr. PEP* uppflettingu BK   
* PEP = stjórnmálatengsl                 

 

Margir hugsa eftir að skoða verðskrána að það sé nú best að vera ekkert að hafa þennan aðgang nema 
þegar framkvæma þarf könnunina. En þá kemur að þessu, hvað ætlar viðkomandi að gera; þegar nýr 
viðskiptavinur bankar dyra, ef yfirvöld banka upp á og vilja staðfesta að viðkomandi hafi aðgang að þeim 
tólum sem hann hefur skilgreint að hann nýti til áreiðanleikakannana? Eins og sést í verðskránni þá þarf 
viðkomandi alltaf að greiða uppsetningarkostnaðinn aftur því ef áskrift er hætt þá er lokað fyrir aðgengi 
að eyðublöðunum og þau þarf þá að setja aftur upp. Eyðublöð sem hafa verið útfyllt áður eru hins vegar 
geymd í sérmöppu í tölvu hjá viðkomandi rekstraraðila sem hann einn hefur aðgang að og hann geymir 
þau áfram og getur lagt fram en aðeins þar til kemur að endurtekningu áreiðanleikakönnunar 2 árum 
eftir síðustu áreiðanleikakönnun. 

Við skoðuðum hvað þessi þjónusta mundi kosta félagsmann ef hann væri í áskrift hjá Hluthafaskrá. 
Viðkomandi þyrfti einnig að vera með áskrift hjá Keldunni til þess að geta framkvæmt 
áreiðanleikakönnun á viðskiptavini. 

Viðmiðunarverðskrá Hluthafaskrár og Keldunnar       

Hluthafaskrá       
Áskrift að Keldan.is 

nauðsynleg   
Áskriftarleið Bókarar       Auka kostn 
Árgjald       0 kr   72.912 kr Pr. ár 
Áreiðanleikakönnun - lögaðilar Hver uppfletting 1.476 kr Já 6.076 kr Pr mán 
Áreiðanleikakönnun - 
einstaklingar Hver uppfletting 484 kr Já     
                

Eins og sjá má hér að ofan er þessi kostur mun dýrari en sá sem við erum að bjóða ykkur í gegnum FVB. 
Það ætti því ekki að vera erfið ákvörðun að velja þjónustuna í gegnum okkar leið. 

Við erum nú í því ferli að láta setja þetta upp hjá okkur og einn aðili úr stjórn og starfsmaður skrifstofu 
verða þjálfuð í að setja þetta upp hjá þeim félagsmönnum sem það kjósa. Við munum að sjálfsögðu setja 
síðan alla stjórnina inn í uppsetningarferlið því það er mikilvægt að þessi þekking viðhaldist síðan áfram 
þó stjórnarmeðlimum sé skipt út. Þetta ferli á ekki að taka langan tíma en við áætlum að þetta gæti 
orðið aðgengilegt upp úr 20 febrúar n.k. Við höfum nú þegar sett upp skráningu á heimasíðu félagsins 
fyrir þá sem vilja taka þessa þjónustu í gegnum félagið og um leið og allt er klappað og klárt verðum við í 
sambandi með uppsetninguna. 



Að lokum viljum við benda á skatturinn er byrjaður að sekta aðila sem ekki hafa sinnt því að uppfylla 
skyldur laganna sem tóku gildi 2018. Aðlögunartíminn er því liðinn og við höfum heyrt að óháð stærð 
rekstrar hafa þeir sektað rekstraraðila um lágmark kr. 1.500.000, það er ansi stór biti fyrir lítinn rekstur 
og má gera því skóna að slík sekt færi langt með að ganga frá rekstrinum hjá mörgum. Við hvetjum ykkur 
því til þess að kynna ykkur viðhengd gögn og byrja að huga að áhættumati fyrir ykkar rekstur og tilkynna 
það til skattsins með hvaða hætti þið hyggist framkvæma matið.   

 

Bestu kveðjur, 
f.h., stjórnar FVB 

Agnes Vala Bryndal 
formaður. 

 

 

 

Hjál.: Lög 140/2018 

 Reglugerð 545/2019 

Framkvæmd áhættumats, Fjármálaeftirlitið apríl, 2022 

Áhættuflokkun bæklingur RSK 

  


